
GOUVÈNÈ CUOMO ANONSE ZÒN REKONSTRIKSYON KOMINOTÈ KI FINANSE AK ÈD POU KATASTWÒF 

FEDERAL SIPLEMANTÈ POU GIDE PWOSESIS REKONSTWIKSYON LOKAL LA 

 

Pwogram pou Finanse Lokalite ki te pran Gwo Frap ap Kapab Devlope Plan Rekonstwiksyon Detaye 

soti anba rive anwo 

Gouvènè Andrew M. Cuomo te pibliye jodi a pwogram Zòn Rekonstwiksyon Kominotè (Community 

Reconstruction Zones – CRZ) la, yon inisyativ anba rive anwo, kominote a ap dirije ki pral ranfòse lokalite 

ki te kraze anpil nan Sipè Ouragan Sandy, Siklòn Irene, ouben Tanpèt Twopikal Lee pou devlope plan 

konstwiksyon lokal detaye ak novatè ki pral jwenn finansman nan gouvenman eta ak federal la. 

Pwogram lan pral jwenn finansman nan ed pou katastwòf Sipleman Federal Gouvènè Cuomo te goumen 

pou li a epi ki te jwenn apwobasyon Kongrè ak siyati Prezidan an nan kòmansman ane sa.  

 

“Kominote nan tout New York, depi Long Island pase Binghamton rive Konte Essex, te soufri domaj ak 

pèt enkwayab nan gwo ouragan anraje ki te frape eta nou an sou de ane ki sot pase yo,” te deklare 

Gouvènè Cuomo. “Pwogram Zòn Rekonstwiksyon Kominote n ap lanse jodi a pral otorize lokalite pou 

mete sou pye yon ekip otorite lokal, rezidan ak lidè ki konnen kominote yo pi byen pou devlope plan 

rekonstwiksyon ki pral gide pwosesis retablisman lokal la. Grasa èd Eta a, kominote sa yo pral idantifye 

bezwen yo ak risk yo, ak tou idantifye jan pou yo ogmante rezilyans yo pou lavni. Nan kad plan sa, se pa 

travay rekonstriksyon sèlman New York kap fèt – n ap rekonstwi pi byen nan yon fason pi entèlijan pase 

anvan.” 

 

Plan Daksyon Gouvènè Cuomo te soumèt bay gouvenman federal la nan mwa avril pral gide alokasyon 

premye $1,7 milya nan finansman Pwogram Community Development Block Grant Disaster Recovery 

(CDBG-DR) a. Nan kad pwogram CRZ la, Eta New York pral fè alokasyon sibvansyon planifikasyon HUD 

(Housing and Urban Development) te apwouve nan lokalite pou devlope plan rekonstwiksyon detaye ak 

novatè, – soti nan baz rive anwo – ki konsidere domaj aktyèl, fiti menas, ak opòtinite ekonomik 

kominote a. Montan ki finalman ale nan kominote yo pral baze sou domaj FEMA (Federal Emergency 

Management Agency) ak popilasyon an evalye epi pral bay pou pwojè ak aktivite HUD apwouve yon fwa 

plan kominote a fini epi respekte kritè ki etabli yo. Pou pi fò kominote yo, sibvansyon pral ant $3 milyon 

ak $25 milyon si yo awpouve. Kominote kalifye pral resevwa premye sibvansyon planifikasyon pou 

pwodi plan CRZ.  

Ko-Lidè Sena Eta New York la, Dean G. Skelos te di konsa, “Anons jodi a se yon lòt etap enpòtan nan ede 

plizyè milye fanmi ki te afekte nan Ouragan Sandy ak lòt gwo ourajan rekonstwi kay yo epi refè vi yo. 

Mwen felisite Gouvènè a pou detèminasyon li nan garanti Nouyokè jwenn èd yo bezwen ak merite a, epi 

mwen remèsye Sekretè Donovan ak administrasyon an poutèt li kanpe ak New York pandan nap 

kontinye retabli soti nan ouragan katastwofik sa yo.” 

 

Ko-Lidè Majorite Sena a, Jeff Klein, te di konsa, “Pwogram Zòn Rekonstwiksyon Kominotè a se yon 

apwòch entelijan ki pral pèmèt kominote lokal devlope plan detaye ak spesifik pou bezwen aktyèl ak fiti 

kominote yo. Ak plizyè pwojè rekonstwiksyon ak preparasyon sa yo ki ap fèt aktyèlman, li enpòtan pou 

nou kontinye idantifye inisyativ novatè ki jere lokalman epi ki maksimize itilizasyon kòb sibvansyon 

limite pou retablisman apre ouragan. Viktim Sandy atravè Bronx, Vil New York, Konte Rockland, ak Long 

Island gen rezon pou y ap rejwi jodi a, paske debousman $1,7 milya nan sibvansyon CDBG pral ede biznis 

ak pwopriyetè kay rekonstwi pi byen ak pi solid pase anvan. Mwen felisite Gouvènè Cuomo ak patenè 

mwen yo nan gouvenman poutèt yap kontinye devlope ak sipòte pwogram entelijan ki pral ede konstwi 

yon Eta New York pi solid ak pi rezistan.” 

 

Pòtpawòl Asanble a, Sheldon Silver te di konsa, “Rezidan ak otorite lokal konnen pi byen bezwen pi ijan 

yo nan pwòp kominote pa yo. Grasa ranfòsman moun yo sou teren an, na p asire retablisman nou anba 

ouragan devastatè sa yo ap fèt ak entelijans, efikasite epi nan yon fason ki pral ofri plis èd pou plis moun. 

Nan pwòp kominote Ba Manhattan pa m lan, kote anpil ti biznis, sitou nan South Street Seaport ak nan 

Chinatown Sipè Ouragan Sandy te ravaje, m ap travay ak lidè kominotò ak rezidan lokal pou idantifye 

fason pou rekonstwi konplètman epi pwoteje kont katastwòf fiti. Mwen vle remèsye Gouvènè Cuomo 

pou travay li nan ede vil ak eta nou retabli. Mwen vle di mèsi pou Sekretè Housing and Urban 

Development Etazini an, Shaun Donovan, ki antanke Nouyòkè konnen pèsonèlman pwoblèm nap 

travèse yo.” 

 

Senatè Tom Libous te di konsa, “Fanmi ak pwopriyetè kay nan kominote nou an ak nan tout Eta a pral 

rekonstwi vi yo apre inondasyon lotre jou yo. Pwogram Zòn Rekonstriksyon Kominotè Gouvènè Cuomo a 

ofri nou yon metòd entelijan ak lokal pou retablisman apre inondasyon nan chak kominote.” 

 

Kevin Law, Ko-prezidan LI REDC ak Prezidan Long Island Housing Partnership, te di konsa, “Pwogram 

Gouvènè a pou ede pwopriyetè kay, ti biznis, ak kominote nan Long Island pral ede rejyon an retabli ak 

rekonstwi pi byen pase anvan. Pwogram planifikasyon rejyonal ak kominotè CRZ yo pral fasilite kalte 

planifikasyon kreyatif ak kolaboratif nou bezwen an pou pote vre rezistans ak kwasans ekonomik 

alontèm.” 

 

Pou devlope plan li, chak kominote pral oganize yon Komite Planifikasyon CRZ, ki pral gen ladan yon 

reprezantan Konte, Vil ouben Vilaj la, reprezantan lejislatif ki eli yo, rezidan zòn lan ak lidè kominotè, 

akademik ak komèsyal zon lan. Devlopman yon plan reyisi pral kalifye yon kominote pou l resevwa plis 

finansman federal pou egzekite pwojè ki idantifye. Eta a pral òganize atelye pou ede Komite 

Planifikasyon yo devlope plan yo. 



Haitian Creole 

 

Yon lis Zòn Rekonstwiksyon Kominotè ak kalifikasyon finansman pwojè kap tann apwobasyon HUD nan 

lis sa: 

Lis CRZ ak Alokasyon Finansman  

Kominote CRZ nan Long Island  Kalifye Jiska 

Amityville, Copiague $ 13.925.522  

Atlantic Beach, East Atlantic Beach $ 3.000.000  

Babylon, West Babylon $ 10.071.525  

Baldwin, Baldwin Harbor $ 8.266.751  

Barnum Island, Oceanside, Island Park, Harbor Isle $ 25.000.000  

Bay Park, East Rockaway $ 6.431.879  

Bayville $ 3.000.000  

Bellmore, Merrick $ 11.676.197  

Cedarhurst, Hewlett, Lawrence, Woodmere, Hewlett Neck, 

Hewlett Harbor, Meadowmere, Inwood 

$ 12.274.571  

Fire Island, Oak Beach-Captree $ 3.000.000  

Freeport $ 17.735.296  

Lido Beach, Point Lookout $ 3.000.000  

Lindenhurst $ 6.113.657  

Long Beach $ 25.000.000  

Massapequa, Massapequa Park, East Massapequa $ 22.605.589  

Mastic Beach $ 3.000.000  

Oakdale $ 3.000.000  

Seaford, Wantagh $ 10.450.146  

South Valley Stream CDP $ 3.000.000  

West Islip $ 3.012.428  

Kominote CRZ nan Vil New York Kalifye Jiska 

Belle Harbor, Neponsit, Breezy Point, Roxbury $ 25.000.000  

Brighton Beach, Coney Island, Manhattan Beach, Seagate $ 19.291.387  

Broad Channel $ 6.044.869  

Far Rockaway, Rockaway $ 22.221.745  

Gerriston Beach, Sheepshead Bay $ 13.368.780  

Lower Manhattan $ 25.000.000  

New Howard Beach, Old Howard Beach $ 18.329.368  

Red Hook $ 3.000.000  

Staten Island (East Shore, South Shore) $ 25.000.000  

Kominote CRZ nan Upstate Kalifye Jiska 

Amsterdam, Florida $ 3.000.000  

Binghamton $ 3.000.000  

Conklin, Union, Vestal, Johnson City  $ 5.424.276  

Esperance, Schoharie, Middleburgh $ 3.068.001  

Jay, Keene $ 3.000.000  

Margaretville, Sidney $ 3.000.000  

Nichols, Owego $ 4.398.730  

Prattsville $ 3.000.000  

Schenectady, Rotterdam $ 3.000.000  

Shandaken $ 3.000.000  

Stony Point $ 3.000.000  

Kominote nan Konte Ulster $ 3.000.000  

Washingtonville $ 3.000.000  

Waterford $ 3.000.000  

Finansman Total $ 396.710.715  

 

Pwosesis planifikasyon an sipoze pran anviwon uit mwa epi pral gen ladan l etap enpòtan sa yo:  

• Envantè aktif: Reyalize yon envantè detaye aktif sou fom resous sosyal, ekonomik ak natirèl 

yon kominote ki afekte, ouben ki pral afekte nan danje ki genyen sou kòt ak flèv. 

• Angajman piblik: Ofri opòtinite pou piblik la bay opinyon l ak angaje l nan etap esansyèl 

pwosesis planifikasyon an. 

• Evalyasyon risk: Evalye risk pou aktif kominotè esansyèl ak sistèm ki baze sou twa faktè ki 

kontribiye nan risk:  

o Danje: Pwobablite ak gwosè evenman danjere ki previ alavans. 

o Ekspozisyon: Karakteristik peyizaj lokal ki gen tandans ogmante ouben diminye efè 

ouragan. 

o Vilnerablite: Kapasite yon aktif ouben sistèm pou retounen nan sèvis apre yon 

evenman. 

• Evalyasyon bezwen ak opòtinite: Detèmine bezwen ak opòtinite pou amelyore kwasans 

ekonomik ak devlopman epi ogmante rezistans. 

• Strateji pou envestisman ak aksyon: Devlope strateji ak idantifye fon pou repare, rekonstwi, 

ouben relokalize aktif piblik esansyèl epi pwoteje moun vilnerab. Idantifiye mezi jesyon, pwojè 

ak aksyon ki nesesè pou egzekite strateji yo. 

• Kalandriye egzekisyon: Prepare yon kalandriye egzekisyon detaye mezi kominote a pral pran 

pou egzekite plan CRZ la. 

• Eta a pral fasilite pwosesis planifikasyon CRZ lan nan chak kominote kap patisipe epi pral 

disponib pandan tout pwosesis la pou l ka founi:  

o Konsèy ak asistans teknik pou ede fini yon plan CRZ, kap gen ladan atelye 

enfòmasyon, webinè, ak fòmasyon; 

o Asistans ekspè ak fasilitatè pandan pwosesis planifikasyon an; 

o Idantifikasyon zòn evalyasyon risk; 

o Yon kontèks rejyonal pou devlope pwojè enfrastrikti sou gwo echèl epi okipe aktif 

onivo Eta, rejyon, ak konte; 

o Yon zouti evalyasyon risk opsyonèl pou pèmèt kominote estime mezi risk relatif ak 

jesyon tès; ak 

o Yon sitwèb ki genyen enfòmasyon anrapò ak devlopman ak egzekisyon plan, ak lot 

resous tou. 

Eta a pral akeyi yon Konferans Lansman nan mwa Jen pou kòmanse pwosesis planifikasyon CRZ la. 

Manm Komite Planifikasyon pral patisipe nan yon oryantasyon sou asistans teknik ak atalye travay sou 

kesyon tankou planifikasyon rezistans, devlopman ekonomik, ak pwoteksyon kòt yo.  

Pou kalifye pou sibvansyon ka pral egzekite Plan CRZ la, plan an pral nesesè pou abòde pwen sa yo:  

• Evalyasyon risk nan aktif ak sistèm esansyèl. Kòm fondman plan an, yon envantè vilnerablite 

aktif ak sistèm esansyèl yo nesesè pou klase nan lòd priyorite plizyè pwojè ak aksyon. 

• Pwojè ak aksyon pou restore ak ogmante rezistans aktif esansyèl. Plan CRZ la dwe abòde 

alafwa restorasyon aktif ak aksyon esansyèl ki pral fè yo vinn pi rezistan nan fiti menas. Egzanp 

pwojè ak aksyon sa yo gen ladan yo restorasyon ouben diminisyon enfrastrikti natirèl (tankou 

marekaj, resif zwit, din, ak lot enfrastrikti vèt), chanjman nan regleman pou itilizasyon latè 

(tankou chanjman nan itilizasyon, ogmantasyon setbacks, ak transfè dansite) pou ankouraje 

devlopman efikas, ak envestisman nan transpò ouben lòt amelyorasyon nan sistèm kominotè 

pou prepare fiti menas. 

• Pwoteksyon popilasyon vilnerab. Komite Planifikasyon CRZ lan dwe devlope nouvo mezi pou 

pwoteje moun vilnerab (moun ak andikap, popilasyon ki gen revni ba anpil, granmoun, jenn 

timoun, sanzabri ak moun ki gen chans vin sanzabri) atravè desizyon lojman ak lòt sèvis. 

Paregzanp, nouvo enstalasyon chantye nan zòn ki gen pi piti risk, founi sistèm elektrisite bakòp 

pou enstalasyon enpòtan tankou sant swen enfimye ak lopital, epi amelyore sistèm 

kominikasyon pou garanti moun vilneral pa rete san èd.  

• Pwojè ak kwasans ekonomik endikèk. Pwojè ki pral amelyore fiti ekonomi lokal la ka tou 

ogmante rezilyans kominote a. Paregzan, envestisman nan nouvo enfrastrikti transpò ka fasilite 

kwasans espas komèsyal Main Street; epi envestisman nan nouvo aktif rekreyatif (tankou nouvo 

espas vèt ki sèvi kòm yon tanpon kont inondasyon sou kòt yo) ka bay pwoteksyon kont domaj 

ouragan ouben sèvi kòm pwoteksyon anplis nan zon kritik, pandan lap rale tou touris ouben 

fasilite kwasans nouvo biznis. 

• Kowòdinasyon rejyonal. Plan CRZ dwe konsistan ak objektif rejyonal pou reyalize objektif 

kominote a alontèm. Kominote Long Island dwe patisipe nan yon pwosesis planifikasyon 

rejyonal. 

• Kalandriye egzekisyon detaye. Chak Plan CRZ dwe gen ladan l yon deskripsyon klè ak detaye 

travay ki nesesè yo pou egzekisyon plan an.  

Eta a te mete sou pye tou yon Bwat Zouti Planifikasyon detaye pou founi enstriksyon pou Komite 

Planifikasyon yo, ki sou sit: http://nysandyhelp.ny.gov/community-reconstruction-zones.  

 

$1,7 milya nan finansman CDBG ki te jwenn apwobasyon nan men gouvenman federal la jodi a gen 

ladan l tou sipò enpòtan pou ede pwopriyetè kay ak biznis nan New York’s retabli: 

 

LÒJMAN 

 

Lojman endividyèl (pou yon sèl fanmi) : $663 milyon:  

• Rekreye Sibvansyon Reparasyon ak Rekonstriksyon Kay Entelijan NY – $233 milyon: 

Pwopriyetè kay ki nan konte ki viktim Sipè Siklòn Sandy, Siklòn Irene ak Tanpèt twopikal Lee, ki 

gen kou reparasyon ouben ranplasman kay yo ki depase finansman yo te resevwa lòt kote, ka 

elijib pou Sibvansyon Reparasyon ak Rekonstriksyon Kay Entelijan NY (Recreate NY Smart Home 

Repair and Reconstruction Grants). Sibvansyon sa yo va kouvri diferans yo ki genyen ant 

ranbousman ki resevwa ak montan pèt pwopriyetè kay la te sibi a. Paregzanp, si yon pwopriyetè 

kay te sibi $110.000 domaj deja resevwa $50.000 nan men FEMA ak konpayi asirans li a, li ka 

elijib pou yon lòt sibvansyon $60.000 pou reparasyon ki rekonèt nan pwogram sa. Reparasyon 

ak reyabilitasyon ka obligatwa pou respekte nòm konstriksyon vèt ak pou amelyore efikasite 

enèjetik, si sa nesesè.  

• Rekreye Sibvansyon Rezistans Kay Entelijan NY (Recreate NY Smart Home Resilience Grants) – 

$259 milyon: Yon pwopriyetè kay ki gen pwopriyete andomaje an pati nan plenn inondasyon 

100 lane a, ouben ki gen pwopriyete li andeyò plenn inondasyon an ki te kraze anpil, ka elijib 

pou finansman pou sipòte pwojè atenyasyon kap diminye risk pou gen lòt domaj nan kay yo. 

Pwojè ki sibvansyone yo pral rann kay sa yo mwen vilnerab nan yon mannyè konsiderab nan ka 

domaj siklòn koze, epi pral sove pwopriyetè yo anpil atravè pi ba prim asirans inondasyon. Nan 

pi fò ka yo, sibvansyon yo kouvri tout kou yon atenyasyon konsa ki pa resevwa lòt èd. 

Atenyasyon efè konstriksyon ka obligatwa pou respekte nòm konstriksyon vèt ak pou amelyore 

efikasite enèjetik, kote sa nesesè.  

• Rekreye Pwogram Buyout Kay Entelijan NY (Recreate NY Smart Home Buyout Program) – $171 

milyon: Sèten zòn ki gen gwo risk inondasyon tanzantan, kap koze domaj nan kay epi riske lavi 

rezidan ak sekouris. Pou redwi risk sa yo epi bay rezidan yo opòtinite pou kite pwopriyete yo, Eta 

New York pral ofri pwopriyetè kay opsyon pou yo vann kay yo ki te:  

o sibi gwo domaj ouben kraze anndan zòn ki gen pi gwo risk yo, ouben 

o sitiye anndan zòn ki re-achte kote domaj te fèt ak kote ak kote pwopriyete gen chans 

pou sibi lòt domaj akòz nivo lanmè ak lòt faktè. Zòn ki re-achte amelyore sa yo pral 

chwazi nan tèt ansanm ak otorite gouvenmantal onivo konte a ak lokal yo. 

o Nan chak zòn gwo risk yo, pral gen yon entèdiksyon sou rekonstriksyon epi zòn sa yo 

pral sèvi kòm zòn tanpon. Dapre pwopozisyon Eta a, ki dwe jwenn apwobasyonHUD, 

redevlopman pwopriyete ki deyò plenn inondasyon 100 lane yo te akeri atravè yon 

racha ap otorize, depi nouvo strikti an konstwi pou diminye inondasyon ki gen pou fèt pi 

devan.  

Pwopriyetè kay ki kalifye pou re achte konplètman nan zòn pi gwo risk yo pral resevwa tout valè 

komèsyal jis pou kay yo jiska nan limit prè FHA (Federal Housing Administration) a. Yon prim jiska 5% 

pral bay pou fanmi ki relokalize nan konte ouben awondisman kote yo soti.  

 

Lojman kolektif (pou plizyè fanmi: $124 milyon:  

• Sibvansyon Reparasyon ak Rekonstriksyon Ti Lojman Kolektif – $31 milyon: Sibvansyon pral 

disponib pou ede repare, reyabilite ak/ouben repare 3 – 7 unite pwopriyete ki te sibi domaj 

siklòn. Nan tout ka yo, sibvansyon sa yo pral kouvri pèt ki pa jwenn lòt konpansasyon. 

Reparasyon ak reyabilitasyon ka obligatwa pou respekte nòm konstriksyon vèt ak pou amelyore 

efikasite enèjetik, si sa nesesè. 

• Sibvansyon Atenyasyon Ti Lojman Kolektif – $62 milyon: Sibvansyon pral disponib pou 3 – 7 

inite properties ki lokalize nan plenn inondasyon 100 lane pou sipòte pwojè atenyasyon ki redwi 

risk domaj pi devan. Pou resevwa sibvansyon nan kad pwogram sa, pwopriyetè byen pou 

flokasyon pral blije lwe omwen 51% inite nan pwopriye yo bay Nouyòkè ki gen revni ba ak 

mwayen. Nan tout ka yo, sibvansyon sa yo pral kouvri kou atenyasyon ki pa konpanse ak lòt sous. 

Atenyasyon konstriksyon ka obligtwa pou respekte nòm konstriksyon vèt ak pou amelyore 

efikasite enèjetik, kote sa nesesè.  

• Sibvansyon Atenyasyon Gwo Lojman kolektif – $31 milyon: Pwopriyetè lojman kolektif, ki gen 

8 ouben plis inite, sipoze kenbe kouvèti asirans apwopriye ki pral konpanse yo pou domaj ki sibi 

nan siklòn. Rekonèt pwopriyetè sa yo ka pa envesti nan pwojè ki gen pou wè ak atenyasyon pou 

kont yo nan mete kapital inisyal la, Eta New York pwopoze pou yo bay prim pou ankouraje yo 

pran mezi kap redwi risk pou Nouyòkè kap viv sou pwopriyete yo. Sibvansyon atenyasyonn ka 

vin disponib pou seleksyone pwojè ki bay prèv amelyorasyon rezistans bilding yo kont fiti siklòn, 

tankou deplasman sistèm elektrik nan sousòl pou mete l nan yon nivo pi wo andan bilding lan. 

Elijibilite limite pou bilding ki sibi domaj nan Sandy eki nan 100-year floodplain lan. Sibvansyon 

konstriksyon endividyèl pral gen yo plafònman pou chak bilding. Atenyasyon konstriksyon ka 

obligtwa pou respekte nòm konstriksyon vèt ak pou amelyore efikasite enèjetik, kote sa nesesè. 

 

ASISTANS POU BIZNIS 

 

Refè Biznis: $415 milyon  

• Sibvansyon pou Ti Biznis – $232 milyon: Eta New York pral dirije fon sibvansyon pou ede biznis, 

tankou aktivite elvaj ak agrikòl, ak aktivite ki pap fè pwofi yo ki sibi domaj fizik ouben pèt inventè, 

nan Sipè Ouragan Sandy, Siklòn Irene ouben Tanpèt twopikal Lee. Sibvansyon jiska $50.000 pou 

kouvri pèt elijib ki pa konpanse pwopoze pou pèmèt yon biznis viktim achte ouben repare 

ekipman nesesè yo, repare ouben rekonstri lokal ki te andomaje ouben kraze nan siklòn lan, 

ak/ouben bay fon woulman nesesè a pou kenbe ak agrandi biznis la. Eta a ka alonge sibvansyon 

an jiska yon total $100.000 pou biznis ki te sibi domaj fizik epi ki riske fèmen ouben voye anpil 

anplwaye ale san okenn agrandismand biniz la. Sibvansyon Spesyal Atenyasyon Bizinis (Special 

Business Mitigation Grants) jiska $100.000 te pwopoze tou pou kouvri depans tankou 

entalasyon jeneratris backup ouben elevasyon ekipman enpòtan, ede prevni domaj nan biznis sa 

yo alavni lè gen dezas.  

• Prè Ti Biznis – $130 milyon: Eta New York pral kreye yon pwogram prè ak to enterè ba pou ede 

ti biznis, enkontan aktivite elvaj ak agrikòl, ak sa ki pa rapòte pwofi, ki riske sibi pèt nan envantè, 

byen fizik akòz siklòn lan. Prè jiska $1 milyon ka disponib pou ede biznis sa yo achte ouben 

repare ekipman nesesè, repare ak rekonstwi lokal ki te andomaje ouben kraze nan siklòn lan, 

epi/ouben bay fon woulman nesesè pou kenbe ak agrandi biznis la. Prè pi gwo montan ka 

disponib pou biznis kalifye ki riske fèmen ouben voye anpil anplwaye ale. Kondisyon yo pral 

fleksib, ak to enterè kap rete pi ba 2% pou anprentè.  

• Asistans Legal, Konsèy pou Biznis, & Lòt Sèvis – $3 milyon: Eta New York pral sipòte asistans 

pou ti biznis kap eseye tounen sou pye yo, epi bay yon rezo sipò ki gen ladan l jesyon finans, 

sèvis imobilye, maketing, asistans spesifik nan domèn jiridik ak endistriyèl.  

• Pwogram Refè Endistri Lapèch sou Kòt yo–$20 milyon: Lapèch sou kòt sipòte plizyè milye djòb 

nan Eta New York. Sipè Siklòn Sandy te koze gwo gwo domaj nan pèchri sou tout kòt New York, 

epi pandan pèchri sa yo pral toujou kalifye pou patisipe nan lòt pwogram asistans pou ti biznis, 

endistri a resevwa konsiderasyon spesyal. Pou ede endistri vital sa refèt, Eta New York pral kreye 

yon pwogram sible pou sipòte sibvansyon jiska $50.000 disponib pou biznis viktim. Sibvansyon 

sa yo va kouvri pèt elijib ki pa konpanse epi ede endistri a prepare kounye a pou sezon lapèch 

kap vini an.  

• Pwogram Reyabilitasyon Endistri Touris Sezonye— $30 milyon: Pandan biznis touris sezonye sa 

yo pral elijib tou pou yo patisipe nan lòt pwogram asistans pou ti biznis, ti biznis sezonye nan 

kominote sou kòt ak bò rivyè yo mande yon enjeksyon imedya sipò pou garanti yo ka reouvèti 

yo ak fonksyònman yo atan pou sezon ete kap vini an.. Kidonk, Eta a ap chèch bay sibvansyon 

jiska $50.000 pou biznis ki kalifye nan endistri sa. Sibvansyon yo pral kouvri pèt elijib ki pa 

konpanse ak bezwen fon woulman pou ede yo prepare pou sezon kap vini an. 

 

Nouyòkè dwe vizite www.NYSandyHelp.ny.gov ouben rele: 1-855-NYS-SANDY pou enfòmasyon sou 

kalifikasyon, detay pwogram, ak pou ranpli yon aplikasyon.  

